
VOORWOORD 

Effektiewe voorskoolse onderwys erken die belangrikheid van 

die eerste ses lewensjare. Dit erken ook dat ondervindinge 

in die lewensfase onberekenbaar groot is. 

Die afgelope twee dekades is daar baie geskryf oor, en geekspe= 

rimenteer met, kleuterskoolprogramme. Dit feit dat so baie 

ondersoekers probeer bepaal watter programme die voordeligste 

is vir kleuteronderwys, bewys dat daar 'n behoefte bestaan aan 

'n algemeen aanvaarbaar effektiewe metode, sodat kleuteronder= 

wys met reg 'n volwaardige plek sal inneem in die onderwys= 

milieu. 

Op seker geen ander vlak van die onderwys, vind daar op die 

huidige tydstip soveel gisting plaas, as juis op die vlak van 

voorskoolse onderwys nie: verskillende ondersteuners van ver= 

skillende kleuterprogramme wil blykbaar nie tot 'n konsensus 

kom nie. Tot op hierdie stadium is baie min gedoen om die 

programme met mekaar te vergelyk; te let op die ooreenkomste ,' 

en of die verskillende metodes "orkestreer" kan word tot voor= 

deel van die kleuter. Daar is wel gelet op die verskiZZe en 

die puin uit hierdie "woordgevegte" le wyd verstrooi. Hierdie 

onbuigsame houding van opvoedkundiges mag daartoe lei dat, op 

'n latere stadium van die kind se lewe, deur remedierende teg= 

nieke toe te pas, nuwe pleisters op ou wonde geplaas word; die 

kwaad sal dan reeds gedoen wees. 

Hopelik sal hierdie ondersoek daartoe bydra dat dieTransvaalse 

Onderwysdepartement, die kleuterprogramme wat hulle aanbied, 

wee'r in oenskou neem. 'n Stadium is bereik dat daar gestaak 

moet word met eindelose besprekings of die een program beter is 

as 'n ander. Die verhoog is gereed vir 'n algehele aandag aan 

die probleme en implementering van voorskoolse onde1:'WJ'sprogram= 

me. Om 'n program te beskryf as dat dit "goed" is vir kin= 

ders, is nie voldoende nie. 

Dit is vir my aangenaam om die volgende persone en instansies 

te bedank: 

prof. J,J. de Wet, my geagte studieleier, wat my beindruk 

het met sy bekwaamheid en simpatieke leiding; ook aan 

prof. P.J. van Zyl, my aanvanklike studieleier, my hart= 

like dank; 

~ Die Transvaalse Onderwysdepartement, hoofde van skole en 

onderwyseresse vir goedkeuring en samewerking by die a£= 

neem van toetse; 

al die leerlinge wat as proefpersone opgetree het; 

mnr. H.F. Malan vir die taalkundige versorging; 

die Potchefstroomse Universi.teit vir CHO se personeel wat 

verantwoordelik was vir die druk en bind van die verhande= 

ling; 

my gesin vir hulle aanmoediging en belangstelling. 

Timotheus 3: 16, 17 .• Die hele skrif is deur God ingegee en is 

nuttig tot lering, tot wederlegging, tot teregwysing, tot onder-= 

wysing in die geregtigheid, sodat die mens van God volkome kan 

wees, vir elke goeie werk volkome toegerus. 

G. J, de Korte 
Onderwyskollege~ Potchefstroom 
Augustus 1976 · 

